
Көшірмесі

Іс №2-510/2015







Ш Е Ш І М

ҚАЗАҚСТАН   РЕСПУБЛИКАСЫ  АТЫНАН

16 ақпан 2015 жыл






 Шымкент қаласы


Шымкент қаласының Еңбекші аудандық соты құрамында төрағалық етуші  судья Т.Х.Смайлова, хатшылықта Ж.Кадырова отырып, Шымкент қаласының Еңбекші ауданының прокурорының көмекшісі А.Спабековтің, арызданушының 16.02.2015 жылғы сенімхат арқылы өкілі Н.Б.Таубаевтың қатысуымен, ашық сот отырысында, №9 сот отырысы залында Қазақстан Республикасы Ішкі Істер Министрлігінің Қылмыстық-атқару жөніндегі комитеті «ИЧ-167/2» Республикалық мемлекеттік мекемесінің (бұдан әрі – «ИЧ-167/2» РММ) заттарды иесіз деп тану, мекеме меншігіне беру және жою туралы арызы бойынша азаматтық ісін қарап,

А Н Ы Қ Т А Ғ А Н Ы :


Арызданушы «ИЧ-167/2» РММ сотқа имей коды №3589693/05/274998/0 санды «Нокия-101» маркалы, жұмысқа жарамды ұялы сымтетік аппаратын, бір дана қуаттандырғышымен қоса иесіз деп тану, оларды жою туралы арыз беріп, арызын аталған ұялы сымтетік аппаратының 09.02.2014 жылы сағат 00.45 шамасында мекеменің оң жақ аймағындағы №8 жасақтың жуынатын бөлмесіндегі қолжуғыш астынан табылғанымен, табылған заттардың иесі анықталмағанымен негіздеген.    


Арызданушы өкілі Н.Б.Таубаев сот отырысында арызды қолдап, қанағаттандыруды сұрады. 


Сот, арызданушы өкілінің түсініктемесін, іске қатысушы прокурор А.Спабековтің арыз қанағаттандырылуға жататындығы туралы қорытындысын тыңдап, іс құжаттарын зерттеп, төмендегідей тұжырымға келеді:

Сотқа ұсынылған құжаттарға, атап көрсеткенде, ИЧ-167/2 РММ-нің 6698 әскери бөлімі бақылаушысы Е.Рахимбергеновтің мекеме басшысына жазған 09.02.2014 жылғы баянатына, 09.02.2014 жылы МБКК орынбасары Б.Имамбаев, мекеменің жедел уәкілі У.Исматов, әскери жасақ бастығы С.Тойшиев, 6698 әскери бөлімі бақылаушылары Е.Рахимбергенов және А.Ботабаевпен түзілген актіге  қарағанда, 09.02.2014 жылғы сағат 00.45 шамасында мекеменің оң жақ тұрғын аймағын аралау барысында №8 жасақты аралау кезінде жуынатын бөлмеде үшінші тұрған қолжуғыш астынан мекемеде тыйым салынған, жұмысқа жарамды ұялы сымтетік аппараты бір дана қуаттандырғышымен жұмысқа жарамды күйінде табылып, тәркіленген. Жедел-іздестіру барысында тыйым салынған заттың иесі анықталмаған. Сол күні иесіз зат мекеменің айғақты заттарды сақтау камерасына берілген.

Қазақстан Республикасы Азаматтық Кодексінің 242-бабының 1-бөлігіне сай, меншiк иесi жоқ немесе меншiк иесi белгiсiз зат не меншiк иесi оның меншiк құқығынан бас тартқан зат иесiз болып табылады.

Қазақстан Республикасы АІЖК-нің 317-бабының 1-бөлігінің талабына сай, жылжымалы мүлік иесінің болмауын не иесінің оған меншік құқығын сақтау ниетін көздемей тастап кеткенін тани отырып, сот жылжымалы мүлікті иесіз деп тану туралы және оны иеленуге кіріскен адамның меншігіне беру туралы шешім шығарады. 

Анықталған жағдайда, сот, «ИЧ-167/2»  РММ-нің аталған заттарды иесіз деп тану туралы арызы қанағаттандыруға жатады деп санайды. 

Қазақстан Республикасы Қылмыстық атқару кодексінің 98-бабының 6-тармағына сай, мекеменің аумағынан табылған иесіз заттар мекеме бастығының қаулысы бойынша, акт жасаумен жойылуға жатады. Бұдан басқа, иесіз зат сотпен мекеменің меншігіне берілген соң, оны жою-жоймау мәселесі мекеменің құзырына жатады.

Мұндай жағдайда, сот, арызданушы арызының иесіз затты жою туралы  шешім шығару бөлігі негізсіз және қанағаттандырылуға жатпайды деп табады.


Жоғарыдағылардың негізінде,Қазақстан Республикасы АІЖК-нің 217-221, 317 баптарын басшылыққа алып, сот

Ш Е Ш І М        Е Т Т І :

          Қазақстан Республикасы Ішкі Істер Министрлігінің Қылмыстық-атқару жөніндегі комитеті «ИЧ-167/2» Республикалық мемлекеттік мекемесінің  заттарды иесіз тауар деп тану, мекеме меншігіне беру және жою туралы арызы ішінара қанағаттандырылсын.


Имей коды №3589693/05/274998/0 санды «Нокия-101» маркалы, жұмысқа жарамды ұялы сымтетік аппараты, бір дана қуаттандырғышымен қоса иесіз зат деп танылсын және Қазақстан Республикасы Ішкі Істер Министрлігінің Қылмыстық-атқару жөніндегі комитеті «ИЧ-167/2» Республикалық мемлекеттік мекемесінің меншігіне берілсін.


Қазақстан Республикасы Ішкі Істер Министрлігінің Қылмыстық-атқару жөніндегі комитеті «ИЧ-167/2» Республикалық мемлекеттік мекемесі арызының иесіз затты жою туралы шешім шығару бөлігін – қанағаттандырудан бас тарылсын. 

Шешімге наразы болған тарап Қазақстан Республикасы АІЖК-нің 334, 335 баптарының талаптарын сақтай отырып, Оңтүстік Қазақстан облыстық сотының апелляциялық сот алқасына Шымкент қаласының Еңбекші аудандық соты арқылы шешiмнiң көшiрмесi тапсырылған күннен бастап он бес күн ішінде апелляциялық шағым немесе наразылық келтіруге құқылы.

